ԱՄՓՈՓԱԹԵՐԹ
«ԿԱՆԽԱՎՃԱՐՆԵՐԻ ՎԵՐԱԴԱՐՁԻ ՀԱՄԱՐ ՆԵՐԿԱՅԱՑՎԱԾ ԴԻՄՈՒՄԻ ՄԵՐԺՄԱՆ ԵՎ ԿԱՆԽԱՎՃԱՐՆԵՐԻ ՎԵՐԱԴԱՐՁԻ ՄԵՐԺՄԱՆ ԴԵՊՔԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1․ Հայաստանի Հանրապետության էկոնոմիկայի նախարարություն
	13․03․2026թ․


	
	01/6022-2026

	«Կանխավճարների վերադարձի համար ներկայացված դիմումի մերժման և կանխավճարների վերադարձի մերժման դեպքերը սահմանելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունի։
	Ընդունվել է ի գիտություն։


	2․ Հայաստանի Հանրապետության ֆինանսների նախարարություն
	20.03.2026թ․

	
	01/2-1/7032-2026

	«Կանխավճարների վերադարձի համար ներկայացված դիմումի մերժման և կանխավճարների վերադարձի մերժման դեպքերը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն։

	3․ Հայաստանի Հանրապետության արդարադատության նախարարություն
	20.05.2026թ․

	
	/27.2.1/26221-2026

	1․«Կանխավճարների վերադարձի համար ներկայացված դիմումի մերժման և կանխավճարների վերադարձի մերժման դեպքերը սահմանելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետում «դեկտեմբերի 3-ի» բառերն անհրաժեշտ է փոխարինել «նոյեմբերի 13-ի» բառերով։
	2․Նախագծի հավելվածի 1-ին կետում կիրառվում է «վճարողի» բառը, իսկ հավելվածի 3-րդ կետի 1-ին և 2-րդ ենթակետերում «հայտարարատուի» բառը։ 
	Այդ առումով հարկ է նկատի ունենալ «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները, որոնց համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: Ուստի, գտնում ենք, որ վերոգրյալի համատեքստում նախագիծն անհրաժեշտ է վերանայել՝ կիրառելով վերոնշյալ հասկացություններից որևէ մեկը։
	Ընդունվել է, կատարվել են փոփոխություններ։








Ընդունվել է, կատարվել են փոփոխություններ։

	3․ Հայաստանի Հանրապետության վարչապետի աշխատակազմի իրավաբանական վարչություն
	04.06.2026թ․

	
	02/16.2/18912-2026

	Նախագծով հաստատված հավելվածի (այսուհետ՝ Հավելված) որոշ դրույթներ խնդրահարույց են, մասնավորապես.
ա) Հավելվածի 2-րդ կետի 1-ին և 2-րդ ենթակետերը չեն բխում «Վարչարարության հիմունքների և վարչական վարույթի մասին» օրենքի 32-րդ հոդվածից, 




բ) Հավելվածի 3-րդ կետի 1-ին ենթակետը չի բխում «Մաքսային կարգավորման մասին» օրենքի 55-րդ հոդվածի 5-րդ մասի 3-րդ նախադասությունից,
գ) Հավելվածի 3-րդ կետի 3-րդ ենթակետը չի բխում «Մաքսային կարգավորման մասին» օրենքի 55-րդ հոդվածի 8-րդ մասի 2-րդ նախադասությունից:
	


Ընդունվել է ի գիտություն։ Համապատասխան գործընթացները նախատեսված են իրականացնել էլեկտրոնային եղանակով՝ ավտոմատացված համակարգի կիրառմամբ, ինչի նպատակով դիմումի վերադարձման, շտկման առանձին կարգավորումներ չեն նախատեսվել։ Միաժամանակ, դիմումի մերժումից հետո շտկված դիմում ներկայացնելու հնարավորությունը օրենսդրությամբ չի սահմանափակվում։

Ընդունվել է, կատարվել են փոփոխություններ։



Ընդունվել է, կատարվել են փոփոխություններ։

	4․ Սույն թվականի հունիսի 15-ին Ֆինանսատնտեսական նախարարական կոմիտեի նիստի ընթացքում ներկայացված առաջարկներ
	

	
	

	Հաշվի առնելով այն հանգամանքը, որ նախագծով նախատեսված կարգավորումները չեն հանդիսանում «Մաքսային կարգավորման մասին» օրենքի 338-րդ հոդվածի 3-րդ մասով սահմանված պայմանների կարգավորման առարկա՝ առաջարկվում է Նախագծի հավելվածից հանել 3-րդ կետի 4-րդ ենթակետը։
	Ընդունվել է, կատարվել են փոփոխություններ։

